Дәрес темасы: Тормыш юлын сайлау.

I. Вызов.
Оештыру этабы
Исәнләшү, уңай халәт тудыру.

Уку мәсьәләсен кую
1. Ассоциация алымын куллану. Бирелгән сүзләр нинди ассоциация тудыра?  Югары уку йорты, хыял, фән, киләчәк, мөгаллим, өмет, ышану, тырышу. (1 слайд)

2. Укучылар белән бергә дәреснең темасын ачу.
· Укучылар, сез ничек уйлыйсыз: без бүген дәрестә нәрсә турында сөйләшәчәкбез?
(2 слайд)

Уку мәсьәләсен өлешләп чишү

1. Диалог белән эш. (Аудиоязма 1)

Альберт: О сәлам, дустым!
Тимур: Сәлам. Хәлләр ничек?
Альберт: Яхшы, рәхмәт. Нинди яңалыклар?
Тимур: Кичә интернеттан уку йортларын карадым. 
Альберт: Ошаганын таптыңмы соң?
Тимур: Күп инде алар. Берсен генә сайлап булмый.
Альберт: Мин сайладым инде.
Тимур: Кайсысын?
Альберт: Табиб булырга телим. Шуңа Казан дәүләт медицина университетын сайладым.
Тимур: Шәп. Абый Казан Федераль университетында укый. Бәлки миңа да шунда укыргадыр?
Альберт: Яхшы вариант. Безнең сыйныфтан Рүзәл белән Маша да шунда укырга җыеналар. Иптәш тә булыр.
Тимур: Дөрес әйтәсең. Иң мөһиме тырыш һәм максатчан булырга кирәк.

2. Диалог буенча тест (3, 4  слайдлар)
1) Вакыйга ... бара .
А. Урманда
Ә. Стадионда
Б. Ашханәдә
В. Мәктәптә

2) Маша ... укырга тели .
А. Казан дәүләт мәдәният һәм сәнгать институтында
Ә. Казан Федераль университетында
Б. Казан дәүләт энергетика университетында
В. Казан дәүләт медицина университетында

3) Тимур ... мәгълүмат эзли .
А. Телевизорда
Ә. Телефонда
Б. Интернетта
В. Газетада

4) ... кешеләрне дәваларга тели .
А. Рүзәл
Ә. Маша
Б. Тимурның абыйсы
В. Альберт 

5) ... уку йортын сайламаган .
А. Тимур
Ә. Альберт
Б. Маша
В. Рүзәл 

II. Осмысление.
1. Текст белән эш. Сүзләр белән танышу. (5 слайд)
Чәйнә – жуй
сырла – здесь: пиши
бөдрә – кудрявый
көрпә – отруби, высевки
чи – сырой
җенлән – здесь: пиши
ятып калганчы, атып кал – попытка не пытка
күчер – спиши
сыптыр = аша
түлке = только
ничу = ничего

2. Текстны тыңлау. (Аудиоязма 2)

Инша
	Класс инша яза. Әкрәм генә язмый. Ручкасын чәйни. Чәйнәмәс иде – ни язарга белми. “Мин кибетче булам, - дип сырлый партадашы Ләлә. – Рәхәт эш ул”. Арткы партадагы Кави сарык фермасында әтисе кебек мөдир булырга тели. “Иртән эшкә килгәндә, бөдрә йонлы бәрәннәр күзеңә карап көтеп торалар. Аларга, көрпә сибеп, чи бәрәңге бирсәң, бернәрсә кирәкми”, – дип яза. Шул ук партада озын Сабир, я капитан, я майор булам, дип җенләнә. “Уйлап карагыз, каршыңда – бер көтү солдат. Погоннарыңдагы йолдызларыңны балкытып, яннарына килеп басасың. “Смирно!” – дип акырасың. Безнеңчә “Үрә кат!” инде. Тегеләр катып кала”, – дип тезә.
	Әкрәм авызыннан ручкасын ала. Алак-ялак карана. Ятып калганчы, атып кал, дигәндәй, әле – теге күршесеннән, әле монысыннан (кайсы күчертә бит!) күчерергә тотына. Тәнәфескә чыкканда, укытучыга менә мондый инша тапшыра: “Мин кибетче булам. Рәхәт эш ул. Фрукты кибетенә эләксәң, кавын белән карбызны сыптырасың гына. Кешеләргә дә сатасың. Иртән эшкә килгәндә, бөдрә йонлы бәрәннәр күзеңә карап көтеп торалар. Аларга, көрпә сибеп, чи бәрәңге бирсәң, бернәрсә кирәкми. Күп бирәсе түгел түлке. Хәзер азрак биреп, күбрәк алганны мактыйлар. Акча дигәнең янга да калсын. Азрак табыш та булмагач, ничу йөрергә ул бәрәннәр арасында. Сарык фермасында эшләве бик кызык. Погоннарыңдагы йолдызларыңны балкытып, яннарына килеп басасың. “Смирно!” – дип акырасың. Барысы да үрә ката. Катмый калганы йолдызыңа кызыгып карап торган була. “Отставить!” – дисең. Тагын үрә катарга кушасың. Барысы да катып бетә. Шуның белән минем инша да бетә”. (Вакыйф Нуриев)

3. Сорауларга җавап бирү. ( 6, 7, 8 слайдлар)
1) Хикәянең төп герое кем? Ул нинди?
2) Бу нинди дәрес?
3) Укучылар нишли?
4) Ләлә кем булырга тели?
5) Кавинең әтисе кем булып эшли?
6) Сабир нинди һөнәр турында яза?
7) Әкрәм кем булырга тели?
8) Иншаның исеме нинди? Темасын билгеләгез.
9) Әкрәмгә нинди киңәшләр бирәсез?
10) Бу текстта нинди һөнәрләр искә алына?
11) Бүгенге көндә кибетчене тагын кем дип атыйлар?
12) Кибетче булыр өчен үзеңдә нинди сыйфатлар тәрбияләргә кирәк?
13) Нинди мөдирләр була? (балалар бакчасы мөдире, кибет мөдире, бүлек мөдире һ.б.)
14) Бүгенге көндә мөдирне тагын кем дип атыйлар?
15) Мөдир булыр өчен нинди сыйфатлар кирәк?
16) Бөтен кеше мөдир була аламы?
17) Син мөдир була алыр идеңме?
18) Хәрби булыр өчен үзеңдә нинди сыйфатлар тәрбияләргә кирәк?
19) Майор белән капитан арасында нинди аерма бар?
20) Хәрбиләрнең тагын нинди дәрәҗәләре бар?
21) Ә сез хәрби хезмәткә (армиягә) барырга телисезме?
М-н: Мин хәрби хезмәткә барам, чөнки ...
22) Укытучы булыр өчен нинди сыйфатлар кирәк?
23) Егет кешегә җитмеш төрле һөнәр дә аз. Сүз нәрсә турында бара?
Кеше бит 70 профессия ала алмый. Ничек уйлыйсыз: һөнәр нәрсә ул? (Һөнәр – мастерство, умение, навык).

Белем күнекмәләрен ныгыту
1. Видеоролик карау (“Һөнәрләр”)
Давайте перенесёмся в будущее. Ә син кем? Син кайда эшлисең?

III. Рефлексия
· Сез бүген нинди яңалык белдегез?

IV. Өй эше (9 слайд)
1. Сүзләрне өйрәнергә.
2. Иншаның эчтәлеген сөйләргә.
3. Иҗади бирем.
